
	క.	
అఱసున్న లొదవు నిడుదల

నెఱసున్నలె గద్యములను నిలుచుఁ గృతులలో

నఱసున్నలు నెఱసున్నలు

గుఱుచలపై గలిగియుండుఁ గుక్కుటలింగా.

	సీ.	
 కొంటిమి తింటిమి వింటివి కంటివి

                  మని రని రనెడుతిఙ్మధ్యములను

గూఱ్చియన్న ద్వితీయకును శేషషష్ఠికి

                  వనము ధన మ్మను ప్రథమలందు

నౌర యోహో యనునద్భుతార్ధముల న

                  క్కట యయో యని వగచుటల నించు

కరవంత యనియెడు కడల బళా మజ్ఝ

                  యను బ్రశంసనములఁ జని హరించి



	 







	గీ.	
యనెడిచో మిన్న కూరక యనెడుచోట

నప్పు డిపు డనుచో నిన్నె యనెడిచోట!

నరిగెనట యనుచో నేమి యనెడుచోట

మొదలుగాఁ బైనకారంబు లొదవ వీశ.

	క.	
కళ లనదగు నివి మఱియు మి

గిలినపదంబులు ద్రుతప్రకృతు లనఁబరగున్

లలిఁ బొల్లు నకారముపైఁ

గలిగి వసించుటను గృతుల గౌరీరమణా.

ఇది సంజ్ఞాప్రకరణం బింక సంధిప్రకరణం బెఱింగించెద.

		 ఈ పేజీలో చివరి మార్పు 18 మార్చి 2022న 04:11కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

